
Tuk duël gɔ̱rä gɔaaɛ ɛlɔ̱ŋ kɛ gaat, diëëth gan amäni yiëën gan. 
Go̱o̱r nɛyɛ ɛn ɣöö bakɔ wädu rɛy jakä thia̱k ɛlɔ̱ŋ kɛ ji̱.  
Kä Viktoria, te gatdu kɛ lua̱ŋ kɛ wädɛ duel gɔ̱rä min thieek kɛ 
guääth ciɛɛŋädɛ (duel gɔ̱rädu ‘min thieek kɛ ji̱’) ce̱tkɛ ta̱a̱ ëë ca 
mat piny rɛy ruac ɛ ji̱ duël gɔ̱rä tin di̱t kɛnɛ ŋieec kɛ ruɔ̱n 2006.  
Deri thia̱ŋ bä kɛ wädu duel gɔ̱rä mi /ci thieek kɛ guääth in ciɛŋi. Bi 
duel gɔ̱rä ta̱a̱ in ci thia̱ŋ kɛ ji̱ la̱th lät kɛ guuriɛn kɛ ŋuɔ̱t tin la naŋkɛ 
naath rɛy. Mi go̱o̱ri lääri ti ŋuan kɛ ta̱a̱ ŋuɔ̱tni tin wee kɛ naath rɛy, 
gui̱l pej in cɔali wä nath rɛy duel gɔ̱rä. 

Wädu rɛy duel gɔ̱rä kä Piray-mëri kɛ ruɔ̱n 2024  
 
 
 
 
 
 
 

 

Pek gua̱th in wee kɛ naath rɛy mi pay tok rɛy wec kɛɛliw kɛ kui̱ Foundation (Prep)  
Ruɔ̱n duël gɔ̱rä piray-mëri min nhiam cɔalkɛ jɛ i̱ Foundation kiɛ Prep. Cakɔ pek gua̱th Foundation mi pay 
tok kɛ wä nath rɛy mi ba guɔ̱ɔ̱r ka̱m raar kɛ kui̱ duëli gɔ̱rä kumɛ diaal tin la nyin piray-mëri kä Viktoria 
(nɛn pej 3). Ɛn pek gua̱th ɛmɔ ɛ mi bi ji̱ luäk kɛ ŋäcdu kɛ cäŋ kiɛ ta̱a̱ in bi gatdu gɔ̱a̱r piny kä Foundation 
kɛ ruɔ̱n duël gɔ̱rä min la 2024.  

Dëë gatdä gɔ̱a̱r piny kɛ ruɔ̱ndɛ min nhiam kä piray-mëri i̱ nɛy? 
Bi gatdu dhil tekɛ run 5 kɛ pɛndɛ kä cäŋkä 30 kä Pay Ŋuaan kɛ ruɔ̱n in ba took ni duel gɔ̱rä. 

Duel gɔ̱rä ɛ mi thiɛl pa̱k kä gaat tin ci run 6 cop. 

Kɛ gɔ̱ru kɛ gatdu piny duel gɔ̱rä kumɛ Viktoria mi la piray-mëri kɛ ruɔ̱n duël gɔ̱rä min la 2024, bi warɛgak 
mi ci thia̱ŋ mi nyooth wä nath rɛy jäkä duel gɔ̱rä kɛ pɛndɛ kä cäŋkä 28 kä Pay Bärɔw 2023. 

Dëë gatdä gɔ̱a̱r piny kɛ ruɔ̱ndɛ min nhiam kä piray-mëri i̱di? 
Käni ka̱a̱th ti̱ti̱ kɛ gɔ̱ru kɛ gatdu piny kä piray-mëri kɛ ruɔ̱ndɛ min nhiam: 

1. Jek duel gɔ̱rädu min thieek kɛ ji̱ kä wɛp-thay in cɔali Jek Duel Gɔ̱rädä (nɛnɛ piny).  
2. Yɔ̱tni duel gɔ̱rä kumɛ ikä mi la piray-mëri mi dee ji̱ moc cäŋ in deri gui̱l duel gɔ̱rä kiɛ mi deri ŋäc ti 

ŋuan kɛ kui̱ duël gɔ̱rä kɛnɛ ta̱a̱ in thieŋ naath kɛ jɛ kɛ wä nath rɛy duel gɔ̱rä.  
3. Bi Foundation (Prep) min te rɛydɛ kɛ lääri kɛ wä nath rɛy duel gɔ̱rä ka̱m raar kä  wä nath rɛy kä 

Foundation (Prep) (tëë thi̱n a tookɛ kɛ cäŋkä 24 kä Pay Ŋuaan 2023). 
4. Jäkni warɛgak Foundation min wee kɛ naath rɛy duel gɔ̱rä min ci thia̱ŋ kɛ pɛndɛ kä Dhieec Lätni 

kɛ cäŋkä 28 kä Pay Bärɔw 2023. 
5. Ba ji̱ luɔ̱c thok kɛ ta̱a̱ in ci thia̱ŋ kɛ ji̱ kɛ pɛndɛ kä Dhieec Lätni kɛ cäŋkä 11 kä Pay Bädäk 2023. 

Mi wi̱i̱ läär mi lär ji̱ ɣöö ca ji̱ nhɔk jek, bi läär mi ce̱tkɛ nɔ dhil nhɔk kɛ pɛndɛ kä Dhieec Lätni kɛ 
cäŋkä 25 kä Pay Bädäk 2023. 

6. Bi rɔ mat rɛy kɛ kui̱ lääri tin wee kɛ naath rɛy amäni ŋi̱i̱cni tin wee kɛ naath rɛy kɛ rɛy Tääm 4 
ruɔ̱n 2023. 

7. Bi gatdu Foundation tok kɛ Rɛw Lätni kɛ cäŋkä 30 kä Pay Kɛl 2024. 

  

https://www.vic.gov.au/how-choose-school-and-enrol
https://www.vic.gov.au/enrolling-foundation-prep
https://www.vic.gov.au/enrolling-foundation-prep

Bä duel gɔ̱rä min thieek kɛ ɣä jek i̱di? 
Jek duel gɔ̱rä min thieek kɛ ji̱ kä wɛp-thay in cɔali Jek Duel Gɔ̱rädä kɛ guuru kɛ ka̱a̱th ti te piny ti: 

1. Läthni findmyschool.vic.gov.au rɛy duŋädu min la go̱o̱ri ŋɔaani thi̱n kä intanɛt.  
2. Läthni guääth ciɛɛŋädu min ci cieŋ thi̱n kɛ gua̱a̱th mi bäär piny kä min ca gɔ̱r i̱ ‘Läthni guääth 

ciɛɛŋädu kɛ wädu nhiam’. 
3. Kuany ruɔ̱n 2024 piny kä min ca gɔ̱r i̱ ‘Ruɔ̱n in wee kɛ ji̱ rɛy’. Titdɛ: Bun duël gɔ̱rä 2024 bikɛ te 

thi̱n kɛ kɔr gua̱th mi ci wä kɛ rɛy Tääm 1, 2023. 
4. Kuany Piray-mëri piny kä min ca gɔ̱r i̱ ‘Duel gɔ̱rä min go̱o̱ri’.  

Ɛn mäp bɛ guääth in cieŋi thi̱n nyoth, duel gɔ̱rä min thieek kɛ ji̱, kɛ lääri duël gɔ̱rä kɛ ta̱a̱ in deri jekni kɛ ti 
te kui̱c caam. Mi wi̱i̱ wä piny, bɛ ji̱ nyuɔ̱th duël gɔ̱rä da̱ŋ dhieec tin thieek kɛ ji̱ bä. 

Deri jɛ go̱r bä kɛ ciöt duël gɔ̱rä piny kä min ca gɔ̱r i̱ ‘Go̱r duel gɔ̱rä’. 

Dee gatdä thia̱ŋ kɛ wädɛ duel gɔ̱rä kumɛ mi la piray-mëri mi /ci mɔ duel gɔ̱räda mi thieek 
kɛ nɛy?  
Ɣääɣ, deri thia̱ŋ kɛ duël gɔ̱rä kɔ̱kiɛn ti /ci mɔ duel gɔ̱rädu min thieek kɛ ji̱. Bi duel gɔ̱rä ta̱a̱ in ci thia̱ŋ kɛ ji̱ 
la̱th lät kɛ guuriɛn kɛ ŋuɔ̱t tin la naŋkɛ naath rɛy kɛnɛ guääth mi te baaŋ. Deri lääri jek ti nyuth ji̱ ta̱a̱ in tiɛɛtkɛ 
ta̱a̱ in thieŋ kɛ naath pej duël gɔ̱rä min wee kɛ naath rɛy. 

Ɛ ŋu bi tuɔɔk mi cä warɛgak jek mi laar jɛ ɛn ɣöö ta̱a̱ in ci thia̱ŋ kɛ ɣä kɛ wädɛ rɛy /ka̱nɛ 
nhɔk? 

Deri thia̱ŋ kɛ naŋ gatdu duel gɔ̱rä dɔ̱diɛn. Ɛn gatdu te guääthdɛ thi̱n mi lɛɛy rɔ duel gɔ̱rä min thieek kɛ jɛ. 
Duel gɔ̱rä gatdu min thieek kɛ jɛ lɛ̈ykɛ jɛ ɛ guääth ciɛɛŋädiɛn min cikɛ jääny thi̱n kɛ pek mi bäär. Gui̱l Jek 
duel gɔ̱räda kɛ jekdu kɛ duel gɔ̱rä min thieek kɛ gatdu. Ɛn pej in wee kɛ naath rɛy duel gɔ̱rä derɛ ji̱ luäk bä 
kɛ ŋäcdu a jɔc kɛ guääth ciɛɛŋä gatdu kɛ wädɛ rɛy. 

Deri min ca mat gak bä kɛ tho̱pdu kɛ balak. Ɛn wä nath rɛy duel gɔ̱rä kä pej Foundation (Prep) tëëkɛ lääri 
ti nyuth ji̱ ta̱a̱ in deri tho̱pni balak kɛ kui̱ thieŋädu kɛ wädu rɛy duel gɔ̱rä mi /ken ben raar agɔaa. 

Ɛŋu dee tuɔɔk mi /ka̱n guääth thieŋä min ca rialikä kɛ wä nath rɛy guɔ̱ɔ̱r? 
Deri thia̱ŋ kɛ wä gatdu rɛy kä Foundation kɛ ruɔ̱n duël gɔ̱rä min la 2024 kɛ guääth in lot rɔ kɛ ji̱ a tookɛ kɛ 
Tääm 2, 2023.  
A cäŋ min jiök kɛ ji̱ ɛn ɣöö ja̱kɛ warɛgakni thieŋä tin wee kɛ naath rɛy kɛ pɛndɛ kä Dhieec Lätni kɛ cäŋkä 
28 kä Pay Bärɔw 2023, warɛgakni thieŋä tin bi wee kɛ ben rɛy kɛ kɔr ca̱ŋ ɛmɛ bɛ ŋot kɛ mi ba kɛ käp kɛ 
kui̱ dho̱ri tin /ka̱n mi ce̱t kɛ nɛ liŋ kɛ ta̱a̱ in wee kɛ naath rɛy,tin ci guäth ciɛŋnikiɛn tin cikɛ jääny thi̱n gɛ̈r kiɛ 
mi pay kɛ ben kä Viktoria.  
Warɛgakni thieŋä tin wee kɛ naath rɛy ti wa ja̱k kɛ kɔr cäŋkä 28 kä Pay Bärɔw 2023 ba kɛ guic ɛ duel 
gɔ̱rä guääth in wäkɛ kɛ ben rɛy, kɛ guuri kɛ ŋuɔ̱t muktäbä min tiit ta̱a̱ in wee kɛ naath rɛy duel gɔ̱rä. 

  

http://www.findmyschool.vic.gov.au/
https://www.vic.gov.au/how-choose-school-and-enrol
https://www.findmyschool.vic.gov.au/
https://www.findmyschool.vic.gov.au/
https://www.vic.gov.au/how-choose-school-and-enrol
https://www.vic.gov.au/enrolling-foundation-prep

Dëë lääri kɔ̱kiɛn kɛ wädɛ rɛy kä piray-mëri jek winith? 
Deri duel gɔ̱rä piray-mëri min thieek kɛ ji̱ thiec kɛ ŋäcdu kɛ lääri ti ŋuan kɛ kui̱ Foundation.  
Kɛ tuk Tääm 2, 2023 deri lääri jek bä kä wä nath rɛy kä Foundation mi ca gɔ̱r i̱ pej mi wee naath rɛy kä 
Foundation (Prep) mi te kä min ca gɔ̱r kä pej wɛp-thay duël gɔ̱rä min cɔali Tuk duël gɔ̱rä. 
Mi go̱o̱ri ɣöö dëë ji̱ luäk kɛ luɔ̱c lääri warɛgakni ti̱ti̱ kä thok in ruac kɛ ji̱, liɛmä ji̱ ɛn ɣöö bi ruac kɛ duel gɔ̱rä 
min thieek kɛ ji̱ kɛ kui̱ kä ɣöö dëë ji̱ luäk. 

Ɛŋa dëë yɔ̱tdikä kɛ gör luäkä mɔ? 
Ɛn kuäär la̱t in di̱i̱t, läät in wä naath rɛy kɛ tetdɛ kiɛ Kuäär duël gɔ̱rä piray-mëri min go̱o̱ri wä thi̱n derɛ ji̱ 
luäk kɛ tin diaal tin deri thiëc kɛ wädu rɛy.  

Liŋni ti gɔw ti dëë gui̱l 
Liɛmä ji̱ ɛn ɣöö käni liŋni ti gɔw ti̱ti̱ ti dee gɔw kɛ ji̱ kɛ wä gatdu rɛy kä piray-mëri kɛ 2024: 
Jek duel gɔ̱rädä – findmyschool.vic.gov.au 
Lääri kɛ bun duël gɔ̱rä tin ca da̱a̱k – vic.gov.au/school-zones  
Wä nath rɛy kä Foundation (Prep) – vic.gov.au/enrolling-foundation-prep 
Wä nath rɛy duel gɔ̱rä – vic.gov.au/how-choose-school-and-enrol 
Ŋiic mi nhɔk ji̱ bumni kä mat kɛ rɛy – vic.gov.au/disability-and-inclusive-education 
Ta̱a̱ in ba jekni muktääb tin te gua̱thni – vic.gov.au/office-locations-department-education-and-training  
  

https://www.vic.gov.au/enrolling-foundation-prep
https://www.vic.gov.au/enrolling-foundation-prep
http://www.findmyschool.vic.gov.au/
http://www.vic.gov.au/school-zones
https://www.vic.gov.au/enrolling-foundation-prep
https://www.vic.gov.au/how-choose-school-and-enrol
https://www.vic.gov.au/disability-and-inclusive-education
https://www.vic.gov.au/office-locations-department-education-and-training

Guir kɛ kui̱ 2023 a wä kä 2024 

 

Cäŋni runä 2023 La̱t 

Tääm 2: Jiëc La̱t kɛ cäŋkä 24 kä Pay Ŋuaan 2023 a wä kä Dhieec Lätni kɛ cäŋkä 23 kä Pay Bäkɛl 

Tääm 1 kɛnɛ Tääm 2, 2023  Duël gɔ̱rä Piray-mëri la rialkɛ jäl ikä, gua̱a̱th mi ba tho̱pni lääri amäni tha̱a̱ŋ lätni tin kɔ̱kiɛn 
kɛ kui̱ dho̱ri tin görkɛ wä rɛy kä Foundation (Prep) kɛ kui̱ gankiɛn kɛ ruɔ̱n 2024. 

Kɛ tuk Tääm 2, 2023 Bun duël gɔ̱rä kɛ ruɔ̱n 2024 la wäkɛ rɛy jɔam wanɛmɛ kä  findmyschool.vic.gov.au 
Diëëth gan kiɛ yiëën gan deekɛ wä kä findmyschool.vic.gov.au kɛ kui̱ kä ɣöö bikɛ duel 
gɔ̱rä min thieek kɛ kɛ wä nɛn kɛ kui̱ duël gɔ̱rä min ba tok kɛ ruɔ̱n 2024. 
Bi lääri kɛ wä nath rɛy kɛ kui̱ diëëth gan kiɛ yiëën gan ka̱m raar kä wä nath rɛy kä 
Foundation (Prep). 

A tookɛ nikɛ juɔk in 1, a wä 
kä Tääm 2 2023 

Dee duël gɔ̱rä piray-mëri lääri tin nyooth wä nath rɛy ka̱m dho̱r tin luɔtkɛ rɔ̱ kiɛ duel 
gɔ̱rädiɛn min te rɛy dhɔaar. 

A tookɛ nikɛ juɔk in 1, a wä 
kä Tääm 2 2023 

Ba thia̱ŋ lɛp kɛ wä nath rɛy duel gɔ̱rä – dee diëëth gan kiɛ yiëën gan warɛgaknikiɛn tin 
ca thuk kɛ thieŋni kɛ wä nath rɛy duël gɔ̱rä jäkä duel gɔ̱rä kumɛ mi la piray-mëri a tookɛ 
kɛ jɛn cäŋ ɛmɛ. 

Tääm 3: Jiëc La̱t kɛ cäŋkä 10 kä Pay Bärɔw 2023 a wä kä Dhieec Lätni kɛ cäŋkä 15 kä Pay Ba̱ŋuan 2023 

Pɛndɛ kä Dhieec Lätni kɛ 
cäŋkä 28 kä Pay Bärɔw 2023 

Cäŋ in bi thuɔ̱k kɛ thia̱ŋ in wee kɛ naath rɛy – bi diëëth gan kiɛ yiëën gan 
warɛgaknikiɛn tin ca thuk kɛ thieŋni kɛ wä nath rɛy duël gɔ̱rä jäkä duel gɔ̱rä kumɛ mi la 
piray-mëri kɛ pɛndɛ kä cäŋ ɛmɛ. 

Pɛndɛ kä Dhieec Lätni kɛ 
cäŋkä 11 kä Pay Bädäk 2023 

Kɛn duël gɔ̱rä piray-mëri la la̱rkɛ diëëth gan lär kiɛ yiëën gan kɛ gɔ̱a̱riɛn kɛ warɛgak mi 
lärkɛ ta̱a̱ in ci ben kɛ lääri Foundation (Prep) raar kɛ jɛ ce̱tkɛ ta̱a̱ in ci thia̱ŋ kɛ kɛ kɛ wädiɛn 
rɛy, min ca la̱th kä ‘Tiit in ca kuëŋ nhiam kɛ läth nath rɛy kɛ guääthdɛ’ min te piny 
muktäbä min tiit ta̱a̱ kä tekɛ ŋuɔ̱t tin wee kɛ naath rɛy duel gɔ̱rä. Nɛmɛ dee rɛydɛ tekɛ 
warɛgak mi lär ji̱ ɣöö ci thia̱ŋ, warɛgak mi lär ji̱ ɣöö ca ji̱ nhɔk, kiɛ warɛgak mi lär ji̱ ɣöö 
/ken thia̱ŋ in ci thia̱ŋ kɛ ji̱ pa̱a̱th.  
Diëëth gan kiɛ yiëën gan tin ca jäkä warɛgak mi lär kɛ ɣöö /ken thia̱ŋ in ci thia̱ŋ kɛ kɛ 
pa̱a̱th deekɛ tok ni warɛgakni go̱nyä kɛ jäkni ti /ci mɔ tin la̱thkɛ naath rɛy kɛ kɛ ti dee kɛn 
kɛ jäkä duël gɔ̱rä piray-mëri tin nhɔk kɛn kɛ kɛ lo̱ckiɛn.  

Pɛndɛ kä Dhieec Lätni kɛ 
cäŋkä 25 kä Pay Bädäk 2023 

Diëëth gan kiɛ yiëën gan tin ca jäkä warɛgak mi lär kɛ ɣöö ca kɛ nhɔk nyoothɛ ni ɣöö ca 
gaatkiɛn nhɔk kä tekɛ kɛ gua̱th kɛ pɛndɛ kä cäŋ ɛmɛ.  

Pɛndɛ kä Dhieec Lätni kɛ 
cäŋkä 25 kä Pay Bädäk 2023 

Cäŋ in jɔak kä diëëth gan kiɛ yiëën gan kɛ jäknidiɛn kɛ warɛgakni go̱nyä ti /ci mɔ tin 
la̱thkɛ naath rɛy kɛ kɛ ti dee kɛn kɛ jäkä duël gɔ̱rä piray-mëri tin nhɔk kɛn kɛ kɛ lo̱ckiɛn. 

Pɛndɛ kä Dhieec Lätni kɛ 
cäŋkä 15 kä Pay Ba̱ŋuan 
2023 

Kɛn duël gɔ̱rä piray-mëri la la̱rkɛ diëëth gan kɛnɛ yiëën gan diaal lär, kɛ gɔ̱a̱riɛn kɛ 
warɛgak, mi lärkɛ ta̱a̱ in ci ben kɛ lääri warɛgakni go̱nyädiɛn raar kɛ pɛndɛ kä cäŋ ɛmɛ.
  

Tääm 4: Jiëc La̱t kɛ cäŋkä 2 kä Pay Wäl 2023 a wä kä Diɔ̱ɔ̱k Lätni kɛ cäŋkä 20 kä Pay Wäl Rɛw 2023 

Rɛy Täämä min 4, 2023 Duël gɔ̱rä piray-mëri muɔckɛ naath ŋi̱i̱cni ti tuɔɔkɛ ni gɔ̱ar. 

Kɛ pɛndɛ kä Dhieec Lätni kɛ 
cäŋkä 20 kä Pay Wäl 2023 

Cäŋ in jɔak kä diëëth gan kiɛ yiëën gan kɛ jäknidiɛn kɛ warɛgakni go̱nyä tin ca gɔ̱r ti /ci 
mɔ tin la̱thkɛ naath rɛy kɛ kɛ ti ka̱mkɛ Kuäär Dhɔaar min ŋa̱ckɛ ɛn ɣöö dee te thi̱n, guääth 
in /kän kɛ pa̱a̱th thi̱n rɛy warɛgaknikiɛn tin ci göny kɛ kɛ tin ca jäkä duël gɔ̱rä piray-mëri tin 
nhɔk kɛn kɛ kɛ lo̱ckiɛn. 

Kɛ pɛndɛ kä Dhieec Lätni kɛ 
cäŋkä 17 kä Pay Wälkɛl 2023 

Kɛn gua̱th diaal la la̱rkɛ diëëth gan kɛnɛ yiëën gan diaal lär, kɛ gɔ̱a̱riɛn kɛ warɛgak kɛ ta̱a̱ 
in ci ben kɛ warɛgakni go̱nyädiɛn raar tin ca gɔ̱r ti /ci mɔ tin la̱thkɛ naath rɛy kɛ kɛ tin ca 
gɔ̱a̱r Kuäär Dhɔaar kɛ pɛndɛ kä jɛn cäŋ ɛmɛ. Nɛmɛ lotdɛ ni warɛgakni go̱nyä tin ca jek kɛ 
cäŋ in jɔak min la Dhieec Lätni kɛ cäŋkä 20 kä Pay wäl 2023 kä rɔ̱.  

http://www.findmyschool.vic.gov.au/
http://www.findmyschool.vic.gov.au/
https://www.vic.gov.au/enrolling-foundation-prep
https://www.vic.gov.au/enrolling-foundation-prep

